
EDITORIAL

Nunmundo global como o que habitamos, proxectos
como o desta revista, que trata de recuperar o
conecemento local a nivel de multiples disciplinas,
€ toda unha celebracion. Dende o Corgo gustamos
de cofiecernos porque esa € a mellor maneira de
saber estar no mundo, de valorar o que somos,
onde vivimos e todo o que as xeraciéns pasadas
(e presentes) fixeron por nés. Pero tamén é o
primeiro paso para respectar e valorar o diferente,
nun mundo diverso e rico en matices.

Este novo numero contén oito artigos e xa son
setenta e nove os publicados nestes quince
anos de traballo. A revista Corga foi a plataforma
a través da cal trinta e oito persoas diferentes
foron descubrindo os distintos tesouros que o
noso concello agocha, sendo trece deles, socios
e socias investigadoras por ter publicados tres
artigos, como minimo.

Co numero da revista que tes nas mans volvemos
a contar coa presenza de Adrian Flores, que pon en
relevo a importancia, por antigliidade e estado de
conservacion, do retablo de San Fiz de Bergazo.
Mais os templos parroquiais seguen sendo
protagonistas no traballo de Oscar Gonzélez que
recolle a segunda parte dos inventarios das igrexas
pertencentes ao arciprestado de Farnadeiros
realizados no ano 1763 polos respectivos parrocos.

Carlos Alvarezrepite no indice darevista cuntraballo
sobre o impacto do ferrocarril no concello a partir
de dous accidentes ferroviarios que aconteceron
hai mais de 70 anos. Tamén repite Alberto Martin,
cun estudo da pegada de duas familias corguesas,
os Leirado e os Diaz, nos protocolos notariais da
zona (séculos XVII a XIX).

Contindan colaborando outras duas persoas
que, nesta ocasién, acadan o terceiro artigo,
converténdose en socios investigadores. Tratase
de Marco Antonio Garcia-Gabilan que nos fala
de como unha querela de forza interposta polo
conde de Lemos é capaz de achegarnos moita
informacion historica sobre a Xurisdicion de Adai,
e de Tamara Fuentes, que nos achega luz sobre
estratexias de integracién extralegal no marco rural
galego.

Este ano contamos con dous socios numerarios
mais. Agradecemos a colaboracion de Marisol
Bravos que nos relata a sta experiencia como
mestra na escola unitaria de Fonteita nos ultimos
momentos antes da agrupacion escolar do Corgo.
Tamén damos a benvida a Rubén Manuel Torrén,
que nos trae o primeiro artigo de filosofia da revista
baseado en experiencias de dous corgueses (avoa
e neto).

Grazas as oito persoas que desinteresadamente
dedicastes o voso tempo e sabedoria para verter
luz sobre distintos aspectos do noso concello.
Agradecementos que queremos estender,
outro ano mais, ao Concello do Corgo, que leva
financiando integramente a revista nos ultimos
seis numeros. Finalmente, grazas a todos e todas
vos, lectores e lectoras que nos demandades un
novo exemplar cada ano, porque sodes o aguillon
que nos motiva a seguir traballando. Vémonos no
nuamero trece!

O CONSELLO EDITORIAL

